
वेदमन्त्रमञ्जरि - ३

॥ श्रीगणेशसूक्तम् ॥
ऋग्वेदसंहिता मण्डल-८, अष्टक-६, सूक्त-८१

ॐ आ तू न ॑ इन्द्र क्षु ॒मन्तं᳚ चित्रं ग्रा ॒भं सं गृ ॑भाय । म॒हाह॒स्ती दक्षिणेन ॥ १ ॥ विद्मा
हि त्वा तुविकू ॒र्मिन्तु॒विदे ᳚ष्णं तु॒वीमघम् । तु ॒विमात्रमवो᳚भिः ॥ २ ॥ न ॒ हि त्वा शूर दे ॒वा
न मर्ता᳚सो ॒ दित्स ᳚न्तम् । भीमं न गां वारय ᳚न्ते ॥ ३ ॥ एतो ॒न्विन्द्रं ॒ स्तवामेशानं ॒ वस्वः
स्वराजम्᳚ । न राधसा मर्धिषन्नः ॥ ४ ॥ प्र स्तो᳚ष॒दुप गासिष ॒च्छ्रव त्साम ॑ गी ॒यमानम्
। अ ॒भिराधसाजुगुरत् ॥ ५ ॥ आ नो᳚ भर दक्षिणेनाभि स ॒व्येन ॒ प्र मृ॑श । इन्द्र मानो॒
वसो॒र्निर्भा᳚क् ॥ ६ ॥ उपक्रमस्वा भ॑र धृष ॒ता धृ ॑ष्णो॒ जनानाम् । अदाशूष्टरस्य ॒ वेदः ॥
७ ॥ इन्द्र य उ ॒ नु ते॒ अस्ति वाजो॒ विप्रे᳚भिः सनि ॑त्वः । अ ॒स्माभिः सुतं स ॑नुहि ॥
८ ॥ स ॒द्यो ॒जुव ॑स्ते॒ वाजा अ ॒स्मभ्यम् विश्वश्च ᳚न्द्राः । वशै᳚श्च म॒क्षू ज ॑रन्ते ॥ ९ ॥ ग ॒णानां᳚
त्वा ग ॒णपतिं हवामहे क॒विं क॑वीनामु॑प॒मश्रवस्तमम् । ज्ये ॒ष्ठ ॒राजं॒ ब्रह्मणां ब्रह्मणस्पत आ
नः श‍ृ॒ण्वन्नू॒तिभिस्सीद सादनम् ॥ १० ॥ नि षु सी ᳚द गणपते ग ॒णेषु॒ त्वामाह॒ुर्विप्रतमं
कवीनाम् । न ऋ॒ते त्वत्क्रि ॑यते ॒ किं च॒नारे म॒हामर्कं म॑घवञ्चि ॒त्रमर्च ॥ ११ ॥ अ ॒भिख्यानो ᳚
मघवन्नाधमानान्त्सखे ᳚ बो॒धि व॑सुपते ॒ सखीनाम् । रणं᳚ कृधि  रणकृत्सत्यशु  ॒ष्माभक्ते चिदा
भ॑जा राये अ ॒स्मान् ॥ १२ ॥

॥ ॐ शान्तिः शान्तिः शान्तिः ॥

॥ ऐकमत्य सूक्तम् ॥
ऋषिः संवननः आङ्गिरसः छन्दः अनुष्टुप् १,२,४ त्रिष्टुप् ३ देवता अग्निः १, सञ्ज्ञानम्
२-४

ॐ संस ॒मिद्यु॑वसे वृषन्नग्ने॒ विश्वान्य ॒र्य आ । इ॒ळस्पदे समिध्यसे ॒ स नो॒ वसू ॒न्या भ॑र ॥
१ ॥ सं ग ॑च्छध्वं॒ सं व॑दध्वं॒ सं वो॒ मनां᳚सि जानताम् । दे ॒वा भागं यथा पूर्वे᳚ सञ्जाना ॒ना
उ॒पास ॑ते ॥ २ ॥ स ॒मानो मन्त्रः समितिः समानी स ॑मानं मनः स ॒ह चित्तमे᳚षाम् । स ॒मानं
मन्त्रम॒भि म᳚न्त्रये वः समानेन वो ह॒विषा जुहोमि ॥ ३ ॥ स ॒मानी व॒ आकू ᳚तिः समाना
हृदयानि वः । स ॒मानमस्तु वो॒ मनो॒ यथा वः सुस ॒हासति ॥ ४ ॥
॥ ॐ शान्तिः शान्तिः शान्तिः ॥

॥ श्रद्धा सूक्तम् ॥
ऋषिः श्रद्धा कामायनी छन्दः अनुष्टुप् देवता श्रद्धा देवी
ॐ श्र ॒द्धया ॒ग्निस्समिध्यते । श्र ॒द्धया ॑ विन्दते ह॒विः । श्र ॒द्धां भगस्य मू॒र्धनि ॑ । वचसा
वे॑दयामसि । प्रियग्ग् श्र ॑द्धे ॒ ददतः । प्रियग्ग् श्र ॑द्धे ॒ दिदासतः । प्रियं भो॒जेषु ॒ यज्वसु
। इ॒दं म॑ उदितं कृ ॑धि । यथा दे ॒वा असु ॑रेषु । श्र ॒द्धामु॒ग्रेषु ॑ चक्रिरे । ए ॒वं भो॒जेषु ॒
यज्वसु । अ ॒स्माकमुदितं कृ ॑धि । श्र ॒द्धां दे ॑वा यज ॑मानाः । वायुगो ॑पा उपासते । श्र ॒द्धाग्ं
ह॑ृद॒य्य ॑याऽकू ᳚त्या । श्र ॒द्धया ॑ हूयते ह॒विः । श्र ॒द्धां प्रातर्ह॑वामहे । श्र ॒द्धां म॒ध्यन्दिनं॒ परि ।
श्र ॒द्धाग्ं सूर्य ॑स्य निम्रुचि । श्रद्धे ॒ श्रद्धापये ॒ हमा । श्र ॒द्धा दे ॒वानधिवस्ते । श्र ॒द्धा विश्वमिदं
जग ॑त् । श्र ॒द्धां कामस्य मातरम्᳚ । ह॒विषा वर्धयामसि ॥
॥ ॐ शान्तिः शान्तिः शान्तिः ॥

॥ स्वस्तिनोमिमीतां सूक्तम् ॥
ऋग्वेद संहिताः मण्डल-५, अष्टक-४, सूक्त-५१ ऋषिः स्वस्त्यात्रेय छन्दः त्रिष्टुप् १,२,३
अनुष्टुप् ४,५ देवता विश्वेदेवताः
ॐ स्वस्ति नो᳚ मिमीतामश्विना भगः स्वस्ति दे ॒व्यदि ॑तिरनर्वणः । स्वस्ति पू॒षा असु ॑रो
दधातु नः स्वस्ति द्यावापृथिवी सु ॑चे॒तुना ॥ १ ॥ स्वस्तये ᳚ वायुमुप ब्रवामहै॒ सोमं᳚ स्वस्ति
भुवनस्य ॒ यस्पतिः । बृहस्पतिं॒ सर्व ॑गणं स्वस्तये ᳚ स्वस्तय ॑ आदित्यासो ᳚ भवन्तु नः ॥ २ ॥
विश्वे᳚ दे ॒वा नो᳚ अ ॒द्या स्वस्तये ᳚ वैश्वानरो वसु ॑र॒ग्निः स्वस्तये ᳚ । दे ॒वा अ ॑वन्त्वृ ॒भवः स्वस्तये ᳚
स्वस्ति नो᳚ रु ॒द्रः पात्वंहसः ॥ ३ ॥ स्वस्ति मित्रावरुणा स्वस्ति प॑थ्ये रेवति । स्वस्ति न ॒
इन्द्रश्चा ॒ग्निश्च ॑ स्वस्ति नो᳚ अदिते कृधि  ॥ ४ ॥ स्वस्ति पन्थामनु॑ चरेम सूर्याचन्द्रमसाविव
। पुनर्दद ॒ताघ्नता जानता सङ्गमेमहि ॥ ५ ॥
॥ ॐ शान्तिः शान्तिः शान्तिः ॥

॥ वैदिक राष्ट्रगीता  ॥
ॐ आब्रह्मन् ब्राह्मणो ब्॑रह्मवर्च॒सी जायता ॒मास्मिन्राष्ट्रे  राज ॒न्य ॑ इषव्यः शूरो॑ महारथो
जायातां॒ दोग्ध्री धे ॒नुर्वोढाऽन ॒ड्वानाशुः सप्तिः पुरन्धिर्योषा जि ॒ष्णू र॑थेष्ठाः स ॒भेयो॒ युवाऽस्य
यज ॑मानस्य वीरो जायतां निकामे निकामे नः प॒र्जन्यो ॑ वर्षतु फ॒लिन्यो॑ न॒ ओषधयः
पच्यन्तां योगक्षे ॒मो नः कल्पताम् ॥ तैत्तिरीय संहिता ७।५।१८ ॥
॥ ॐ शान्तिः शान्तिः शान्तिः ॥

॥ चतुर् वेदमन्त्राणि ॥
ॐ अ ॒ग्निमीळे पु॒रोहितं य ॒ज्ञस्य दे ॒वमृ॒त्विजम्᳚ । होतारं रत्नधातमम् ॥
इ॒षे त्वो॒र्जेत्वा ॑ वायव ॑स्थो पायव ॑स्थ दे ॒वो व॑स्सविता प्रार्प॑यतु ॒ श्रेष्ठ ॑तमाय कर्म॑ण॒
आप्या ॑यध्वमघ्निया देवभागमूर्ज ॑स्वतीः पय ॑स्वतीः प्॒रजावतीरनमीवा अ ॑य ॒ख्ष्मामावस्ते॒न
ई॑शत ॒ माऽघशग्ं ॑ सो रु ॒द्रस्य हे॒तिः परिवो वृणक्तु ध्रु ॒वा अ ॒स्मिन्गोपतौ स्यात
ब॒ह्वीर्यज ॑मानस्य प॒शून्पाहि ॥
अग्न ॒ आया ॑हि वीतये ॑ गृणानो ह॒व्यदातये । नि होता सथ्सि ब॒र् ॒हिषि ॥
शं नो॑ दे ॒वीरभिष्टय ॒ आपो॑ भवन्तु पीतये ᳚ । शं योरभिस्रवन्तु नः ॥
॥ ॐ शान्तिः शान्तिः शान्तिः ॥

॥ वाक्सूक्तम् ॥
ॐ दे ॒वीं वाचमजनयन्त दे ॒वाः । तां विश्वरू ॑पाः प॒शवो॑ वदन्ति । सा नो॑ म॒न्द्रेष ॒मूर्जं॒
दुहाना । धे ॒नुर्वागस्मानुपसुष्टु ॒तैतु ॑ । यद्वाग्वदन्त्यविचेत ॒नानि । राष्ट्री दे ॒वानां᳚ निषसादम॒न्द्रा
। चतस्॒र ऊर्जं॑ दुदुहे॒ पयाग्ं ॑सी । क्॑वस्विदस्याः परमं ज ॑गाम । अ ॒न ॒न्तामन्तादधि निर्मि॑तां
म॒हीम् । यस्यां ᳚ दे ॒वा अ ॑दधु॒र्भोजनानि । एका ᳚ख्षरां द्विपदाग्ं ॒ षट् ॑पदां च । वाचं॑ दे ॒वा
उपजीवन्ति विश्वे᳚ । वाचं॑ दे ॒वा उपजीवन्ति विश्वे᳚ । वाचं॑ गन्ध ॒र्वाः प॒शवो॑ मनु॒ष्याः ।
वाची मा विश्वा भुवनान्यर्पि ॑ता । सा नो॒ हवं॑ जुषतामिन्द्रपत्नी । वागख्षरं ॑ प्रथमजा
ऋ॒तस्य ॑ । वेदानां माताऽमृतस्य ॒ नाभिः । सा नो॑ जुषाणोप य ॒ज्ञमागात् । अव ॑न्ती दे ॒वी
सु ॒हवा मे अस्तु । या मृषयो मन्त्रकृतो ॑ मनीषिणः । अ ॒न्वैच्छन्दे ॒वास्तपसा ॒ श्रमे॑ण । तां
दे ॒वीं वाचग्ं॑ ह॒विषा यजामहे । सा नो॑ दधातु सुकृ ॒तस्य ॑ लो॒के । च॒त्वारिवाक्परिमिता
प॒दानि । तानि विदुर्ब्राह्मणा ये म॑नीषिणः । गुहा त्रीणि निहिता नेङ्गयन्ति । तु॒रीयं॑
वाचो म॑नु ॒ष्या ॑ वदन्ति ॥

॥ ॐ शान्तिः शान्तिः शान्तिः ॥

